
mangqtuqtu ama Kilash a patashan

matash Tian, Shuhut, Hudun, Diklha

mamzai tatata wa thau ani thithu tu miarain
magqalhtash,

miazai isa marutarutaw qali a tilhaz,

W HBAREG K

ya shashanu a matinhumhum thithu tu anafaw,

ya matansharap amatanlhathak thithu,

kanuniza, mathuaw kadaidazin naam a shnaw,

alaiku ananaikin dai.

mafazaq yamin mzai minushuqishiza ihu
kahiwan Thau a tanatuqash a pruq,

KA 1S O 4R W] B A0 6 3R

tihauta mzai isa Taringquan mihu a sasaz a taun
itiawan magqitan qa?

tihauta mzai isa Lalu a shirshir a thapa itiawan
mapunipunish sa pazay?

miazai inzai ihu a lalawa, kahiwan Thau a
kataunan az’az itiawan numa makalingkin,

Zintun, Taringquan, Shtafari, Thapuduk,
Qabizay, Qariawan......

numanuma wa pruq masa sazsaz a kataunan,
thuini az’az tanaraus mihu a matha,

FH B AL S A AT A RIFZT »

miazai sa fari, ya infarin mafazaq ita niwan ihu

tu musha.

mathuaw shkuda ihu fuifuilh naam a Thau a
lalawa numa kahiwan a kazakazash,

tatata wa qali miaqay ihu isa mihu a marutaw a

pangka matatash,

miazai sa isa hudun a patungqaulh,

kahiwan tanatuqash a kafazaqin murushrush
makashqut izai a patungqaulh,

kanuniza mathuaw mayaw yamin,

maqga antu yamin mulhkiz pashatalha sa mihu a
fuifuilhan.

miaqay ihu mathuaw makarishkish matash sa
naam a Thau a lalawa,

maqa mathuaw shungkash ihu naam a Thau a
lalawa amin’uka,

apiakuzan dai naam a Thau a lalawa
amin’uka!—miarairain ihu mzai,

inzai ihu mzai ya miazithu, ya minushugqishiza
yamin tu tanatuqash a pruq,

apiakuzan dai ya apalhalhinuna sa naam a
kahiwan a tanatuqash?

ata ihu tu kasalpu!

izai mathuaw mara’ira’in a palhkakrikriw,

mashtay yamin thau a parhaway sa amasalpu,

anuniza yamin ihun,

magqa itia ihu tnashan mathuaw manasha sa
lalawa wa aniamin.

tatata wa qali ya kahiza,

ya mriqaz yamin mihu a pinashtirugan, tunmaza
mihu a magqitan a lushkin,

mafazaq yamin mzai antu ihu tu musha,
miarairain ihu isa naam a shirshir.

